
Bercakap Dengan limu Bukan Nafsu
(22 Januari 2021M/ 9 Jamadilakhir 1442H)

Saya berpesan kepada diri saya dan menyeru kepada sidang jumaat yang
dikasihi sekalian, marilah sama-sama kita bertagwa kepada Allah SWT
dengan sebenar-benar tagwa serta melaksanakan segala perintahnya
dan menjauhi segala larangannya. Mudah-mudahan kehidupan kita

diberkati di dunia dan di akhirat. Pada hari ini minbar akan
membicarakan khutbah bertajuk: Bercakap dengan ilmu bukan nafsu.



Sidang Jumaat yang berbahagia,

Hendaklah kita ketahui bahawa seseorang hamba itu akan ditanya
diakhirat kelak tentang segala perkataan, pendengaran, penglihatan dan
lintasan hatinya. Allah SWT berfirman dalam surah Al-Isra’ ayat 36:

Maksudnya: “Dan janganlah engkau mengikut apa yang engkau tidak
mempunyai penghayatan mengenainya; Sesungguhnya pendengaran
dan penglihatan serta hati, semua anggota itu tetap akan ditanya
tentang apa yang dilakukannya”.

Berdasarkan ayat tersebut para ulamak melarang sama sekali seseorang
bercakap tentang sesuatu perkara sedang dia tiada pengetahuan
tentangnya. Larangan tersebut lebih tegas apabila ia berkaitan urusan
agama. Bahkan para ulamak menganggap perbuatan ini sebagai salah
satu dosa besar. Al Hafiz ibnu ‘asakir meriwayatkan bahawa Rasulullah

Maksudnya: ”Barangsmpa berfatwa tanpa ilmu, maka ia dilaknat oleh
para malaikat di langit dan di bumi”.

Sidang Jumaat yang dirahmati Allah,

Kebelakangan ini kita sering melihat ramai yang ingin bercakap tentang

urusan agama tanpa menyedari tentang kemampuan diri untuk



bercakap. Bahkan budaya seperti ini seolah-olah menjadi satu cara untuk
menarik perhatian apabila berceramah. Akibatnya tidak sedikit mereka
yang bukan berkeahlian dalam ilmu turut memberi pandangan mengenai
hukum hakam Islam. Malah ada yang menyanggah pandangan para
ulamak walaupun hujah yang diberikan tidak berdasarkan dalil yang

tepat.

Islam menghormati kebebasan bersuara tetapi biarlah berdasarkan ilmu,
bukan emosi dan sentimen semata-mata. Islam juga tidak melarang
sama sekali kita untuk berdakwah namun pastikan kita benar-benar
faham tentang apa yang disampaikan melalui disiplin pengajian yang
betul. Bukan hanya diambil dari sumber internet atau yang tidak
diketahui. Dalam erti kata lain, seseorang perlu belajar jika ingin

mengajar. la bertepatan sebagaimana sabda Rasulullah &5:

Maksudnya: “Sesungguhnya ilmu itu didapati dengan mempelajari”.
(Riwayat At-Tabrani)

Sidang Jumaat yang dirahmati Allah,

Kita mestilah faham bahawa ilmu mengenai hukum hakam Islam dan
ajarannya mestilah diambil dari sumber-sumber yang asli iaitu Al-Quran,
As-Sunnah, ijma’, gias atau lain-lain kaedah pengeluaran hukum yang
mu’tabar.



Ini amat berbeza dengan seseorang yang mengakui diri telah mendapat
ilmu secara segera tanpa belajar dari guru yang ahlinya. Mereka telah
menyebarkan pandangan-pandangan yang diragui kebenarannnya.
Malah ada yang bertentangan dengan pandangan para ulamak.
Natijahnya kesesatan mereka telah menyesatkan orang Ilain.
Sesungguhnya perbuatan ini akan menjatuhkan mereka. Imam As-Syafi’e
Rahimhullah : Mengatakan:

Maksudnya: “Barangsiapa yang mengiktiraf dirinya telah mencapai
kedudukan yang belum ia capai, maka Allah akan menurunkan dia
kepada kedudukan yang sebenar (kejahilannya).”

Sidang Jumaat yang dirahmati Allah sekalian,

Marilah kita mengawal diri kita. Elakkan berbicara tentang agama tanpa
ilmu pengetahuan yang jelas dan tepat. Usah segan dan malu untuk
mengatakan “saya tidak tahu” ketika kita ditanya tentang permasalahan
agama sekiranya kita memang tidak mengetahui jawapannya.

Rasulullah &8 dalam sebuah hadis diriwayatkan bahawa suatu ketika ada
seorang lelaki bertanya kepada nabi & tentang bahagian bumi yang
paling baik dan bahagian bumi yang paling buruk. Nabi & lalu
mengatakan: “ @3? Y ” Maksudnya: Aku tidak tahu (jawapannya).

(Riwayat Al-Baihagi dalam As-Sunan Al-Kubra)

Inilah teladan yang baik ditunjukkan oleh Rasul kita yang sewajarnya kita
ikuti.



Muslimin yang dikasihi Allah,

Salah satu sebab tersebarnya pemahaman-pemahaman yang keliru
bahkan salah tentang agama di tengah-tengah masyarakat adalah
banyaknya orang yang berbicara tentang agama tanpa dasar ilmu yang
jelas dan tepat. Tidak kurang juga yang memberi pandangan hanya

semata-mata kerana menjaga kedudukan dan inginkan perhatian.

Rasulullah & telah bersabda:

Maknanya: “Sesungguhnya Allah tidak mengambil ilmu dengan
mencabutnya begitu saja dari para hamba, melainkan Allah mengambil
ilmu dengan mematikan para ulama, sehingga apabila Allah tidak
meninggalkan seorang ulama pun, maka orang ramai akan
mengangkat orang-orang yang bodoh (tidak berilmu) sebagai
pemimpin dan ikutan mereka. Lalu mereka ditanya (tentang hukum
agama), maka mereka menjawab tanpa dasar ilmu sehingga diri
mereka sendiri tersesat dan mereka menyesatkan orang-orang selain
mereka.” (riwayat Imam al Bukhari)

Dalam hadits ini, Rasulullah saw menyatakan bahwa orang yang
berfatwa tanpa ilmu terjerumus dalam kesesatandan menjerumuskan
orang yang meminta fatwa kepadanya ke dalam jurang kesesatan. Imam
an-Nawawi rahimahullah menegaskan:

Maksudnya: “Tidak boleh meminta fatwa kepada selain orang yang
berilmu (ulama) dan terpercaya (tsigah).” (Pendahuluan Kitab Majmu’
Imam al Nawawi)

Sidang Jumaat yang dimuliakan,

Mengakhiri khutbah, marilah kita hayati apa yang diriwayatkan al-Hafizh
Ibnu Hajar al-‘Asqalani bahawa Sayyidina Ali r.a berkata:

Maksudnya: “Alangkah tenteramnya hatiku, jika aku ditanya tentang
sesuatu yang tidak aku ketahui jawabannya, lalu aku mengatakan: ‘Aku
tidak tahu’.”

kita tahu bahwa Rasulullah saw dalam sebuah hadits menyebut
Sayyidina Ali sebagai sahabat yang paling banyak ilmunya. Jika beliau
tidak malu untuk mengatakan ‘saya tidak tahu’, maka bagaimana dengan
kita?.

\

9

J.”QLM‘OA & 5.9

€, 2 2 ) —z,,,, w B0 8 P “5
Rt r_a_w at oY u-’:‘} &)
'F.:)ésg.g\i\c)ﬂ”’ JO}KJ}(S-\}L‘QJY‘L}G AL \ G 6_,&“.@
o

D\a
—_

\



SO e 41 oy @015 235 eilasdl OlssalL (K05 of bl 36
0581 . folall g0l 3b 2] (533 (Kiod o U3 iS5
colakind)ly lakinddl 3Lads 6803 J padaall dul Jadiils 10b 3

-

fio3 33480 5b ) 8335008 (oliadally pirebali

\

\



L
2

A

Khutbah Kedua
(Bulan Januari 2021)

Sidang Jumaat yang dirahmati Allah,

Saya berpesan kepada tuan-tuan dan diri sendiri, supaya bertagwa
kepada Allah SWT dengan mematuhi segala perintah-Nya dan menjauhi
segala larangan-Nya.

Disaat yang penuh barakah ini, suka khatib mengingatkan sidang Jumaat
sekalian, untuk memperbanyakkan rasa syukur kepada Allah SWT
dengan penuh keikhlasan.

Tinggalkan sejenak perbuatan yang lagha dan bertentangan dengan
sunnah serta adab, iaitu semua tindakan yang memesongkan perhatian



daripada mendengar khutbah dan isi kandungannya, termasuklah
perbuatan berbual-bual dan bermain telefon bimbit.

Di samping itu, marilah kita memperbanyakkan selawat ke atas Nabi
Muhammad &8 terutamanya di penghulu segala hari. Sepertimana yang
diperintahkan dalam Surah al-Ahzab ayat 56:

“Ya Allah, jadikanlah kami orang-orang yang mendirikan solat secara
berjemaah serta menunaikan zakat dan wakaf tunai melalui agensi
milik penuh Majlis Agama Islam Pulau Pinang (MAINPP) iaitu Zakat
Pulau Pinang dan Wakaf Pulau Pinang (WPP).

Ya Allah, rahmatilah kehidupan para pemberi zakat dan wakaf serta
pihak yang mengutamakan kebajikan sosial melalui instrumen zakat
dan wakaf. Berkatilah hidup mereka yang sentiasa memudahkan
kehidupan masyarakat.”

